
«ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	           1. ՀՀ ֆինանսների նախարարություն
	06.05.2022թ.

	
	N 01/11-1/7883-2022

		ՀՀ ֆինանսների նախարարությունն ուսումնասիրել է «Պետական գույքն օտարելու մասին» ՀՀ կառավարության որոշման նախագիծը, որով նախատեսվում է Պետական գույքի կառավարման կոմիտեին ամրացված, պետական սեփականություն հանդիսացող քաղաք Երևան, Կենտրոն, Հրազդանի կիրճ խճուղի 2/3 հասցեում գտնվող 0.041632 հեկտար մակերեսով հողամասը (այսուհետ՝ Գույք 1) և քաղաք Երևան, Կենտրոն, Հրազդանի կիրճ խճուղի 2/4 հասցեում գտնվող 741.5 քառ. մետր մակերեսով շենք-շինությունները և դրանց զբաղեցրած, օգտագործման ու սպասարկման համար հատկացված 0.41772 հեկտար մակերեսով հողամասը (այսուհետ՝ Գույք 2) օտարել մրցույթով՝ որպես մեկ գույքային միավոր, և հաշվի առնելով ՀՀ կառավարության 2021 թվականի ապրիլի 15-ի N 587-Ն որոշման N 1 հավելվածի 19-րդ կետի 1-ին ենթակետով սահմանված դրույթը՝ առաջարկում է Նախագծի 6-րդ կետը լրացնել հետևյալ նախադասությամբ՝ «Չհաղթող մասնակցին (մասնակիցներին) նախավճարը վերադարձվում է մրցույթի կայացման օրվան հաջորդող 3 աշխատանքային օրվա ընթացքում՝ իրենց կողմից ներկայացված հաշվեհամարին»: 
	Ընդունվել է։ Նախագծի 6-րդ կետում կատարվել է համապատասխան լրացում։


	   2. Կադաստրի կոմիտե
	02.05.2022թ.

	
	N ՍԹ/4346-2022

	Ի պատասխան Ձեր 2022 թվականի ապրիլի 25-ի N ԳՍ//10184-2022 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետում նշված Երևան, Կենտրոն, Հրազդանի Կիրճ խճուղի, 2/4 հասցեում գտնվող, 01-006-0531-0002 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.41772 հա մակերեսով հողամասի և դրա վրա տեղակայված ընդհանուր 747.8 քմ մակերեսով շենք-շինությունների նկատմամբ 2020 թվականի հունիսի 4-ին գրանցվել է Հայաստանի Հանրապետության սեփականության իրավունքը (hիմք` անշարժ գույքի նկատմամբ իրավունքների պետական գրանցման N 04062020-01-0094 վկայական):
Հաշվի առնելով վերոգրյալը` առաջարկում ենք Նախագծի 1-ին կետում «741.5» թիվը փոխարինել «747.8» թվով, իսկ «12032018-01-0228» թվերը՝ «04062020-01-0094» թվերով:
	Ընդունվել է։ Նախագծի 1-ին կետը խմբագրվել է։ Պետական գույքի կառավարման կոմիտեի կողմից պատվիրվել է Երևան, Կենտրոն, Հրազդանի Կիրճ խճուղի, 2/4 հասցեում գտնվող գույքի շուկայական արժեքի նոր գնահատում՝ հիմք ընդունելով անշարժ գույքի նկատմամբ իրավունքների պետական գրանցման նոր վկայականը, որի արդյունքում խմբագրվել է նաև նշված գույքի գնահատված շուկայական արժեքը։

	      1. ՀՀ վարչապետի աշխատակազմ իրավաբանական վարչություն
	06.05.2022թ.

	
	N 01/11-1/7883-2022

	Նախագծի նախաբանում նշված իրավական ակտերին արված հղումները ընդհանրական են (օրինակ՝ «Պետական գույքի կառավարման մասին» ՀՀ օրենքի 20-րդ, 21-րդ, 22-րդ հոդվածներ): Մինչդեռ հարկ է նշել, որ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտի նախաբանում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Քանի որ նախաբանում նշված օրենքի համապատասխան հոդվածները ունեն լիազորող նորմեր պարունակող վերաբերելի մասեր, ուստի անհրաժեշտ է հղում անել այդ մասերին:
Նշված դիտարկումը վերաբերում է նաև նախաբանում ՀՀ կառավարության 2021 թվականի ապրիլի 15-ի N 587-Ն որոշման հավելվածներին արված հղմանը: Մասնավորապես՝ անհրաժեշտ է հղում անել նշված հավելվածների՝ լիազորող նորմեր պարունակող դրույթներին, իսկ ոչ վերաբերելի դրույթներին հղում անելու անհրաժեշտությունը բացակայում է: 
	Չի ընդունվել
«Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտի նախաբանում նշվում է օրենսդրական իրավական ակտի հոդվածը կամ մասը, հետևաբար նկատի ունենալով, որ օրենքի պահանջը տարանջատված է կամ շաղկապով, ուստի բավարար է դրանցից մեկի առկայությունը։

